
Na osnovu člana 11. stav 4. Zakona o Budžetu institucija BiH i međunarodnih obaveza BiH za 2024. godinu („Službeni glasnik BiH“ broj: 50/24), člana 16. Zakona o upravi BiH ("Službeni glasnik BiH", br: 32/02, 102/09 i 72/17), Sporazuma o udruživanju i načinu realizacije sredstava za nevladine organizacije koje zbrinjavaju žrtve trgovine ljudima u Budžetu institucija BiH a koji je potpisan između Ministarstva sigurnosti i Ministarstva za ljudska prava i izbjeglice broj: 05-04-4-1309-8/20 od 14.05.2020. godine, Odluke o usvajanju Minimalnih standarda i kriterija za odabir nevladinih organizacija koje pružaju smještaj i pomoć žrtvama trgovine ljudima u Bosni i Hercegovini i Instrukcije o postupanju prilikom izbora jedne ili više nevladinih organizacija kojima se dodjeljuju sredstva za grant „Smještaj za žrtve trgovine ljudima”, broj: 05-14-1-2632/23 koju je donio ministar sigurnosti dana 07.04.2023. godine, Ministarstvo sigurnosti BiH raspisuje:
JAVNI POZIV
„Smještaj za žrtve trgovine ljudima” za 2026. godinu za izbor jedne ili više nevladinih organizacija koje će vršiti uslugu smještaja i zbrinjavanja žrtava trgovine ljudima
Ministarstvo sigurnosti BiH poziva nevladine organizacije (NVO) koje pružaju usluge smještaja i zbrinjavanja žrtava trgovine ljudima u Bosni i Hercegovini da podnesu prijavu za izbor nevladinih organizacija koje će vršiti uslugu smještaja i zbrinjavanja za žrtve trgovine ljudima. 
Nevladine organizacije koje podnose prijavu na Javni poziv su obavezne dostaviti sljedeću dokumentaciju:

1. Popunjen i potpisan prijavni obrazac ovjeren pečatom podnositelja prijave. Prijavni obrazac se može preuzeti na web stranici Ministarstva sigurnosti BiH: www.msb.gov.ba u dijelu – Borba protiv trgovine ljudima;

2. Ovjerenu kopiju rješenja o upisu NVO-a u registar i ovjerenu kopiju statuta NVO-a;

3. Uvjerenje/potvrda o poreskoj registraciji.
Prijavni obrazac sa potrebnom dokumentacijom se dostavlja u zatvorenoj koverti sa naznakom“ne otvarati “ isključivo preporučeno putem pošte na adresu: 

Ministarstvo sigurnosti BiH
za Javni poziv “Smještaj za žrtve trgovine ljudima” za 2026. godinu 

Trg BiH br. 1
71 000 Sarajevo

Rok za dostavu prijava je 15 dana od objavljivanja Javnog poziva na web stranici Ministarstva sigurnosti ili do 04.03.2026. godine.
Komisija za razmatranje prijavnih obrazaca pristiglih na osnovu Javnog poziva za izbor jedne ili više nevladinih organizacija koje će vršiti uslugu smještaja za žrtve trgovine ljudima zadržava pravo da putem Ministarstva sigurnosti BiH provjeri tačnost podataka navedenih u prijavi.
Nepotpune i neblagovremene prijave neće se razmatrati.

